
 
 
 
 

Кветкі правінцыі 
 

Мноства яркіх 
эмоцый і крэатыўных 
ідэй падарыў 
кветкавы фестываль 
у Шчучынскім раёне. 

У фестываля 
кветак, які штогод 
ладзіцца на 

прыканцы лета ў Шчучынскім раёне, ужо 
ёсць шмат традыцый і прыхільнікаў. Але ж 
ён не застыў у сваім развіцці і заўсёды яго 
арганізатары шукаюць і знаходзяць новыя 
колеры. Вось і ў гэтым годзе вырэшылі 
правесці кветкавы баль не ў раённым 
цэнтры, а ў пасёлку Жалудок. Сюды і 
з'ехаліся госці з розных рэгіенаў Беларусі. 
Дарэчы, на гэты раз фестываль праходзіў у 
рамках праекта Еўрасаюза і ПРААН 
"Устойлівае развіццё на мясцовым узроўні". 
Яго ўдзельнікам было цікава даведацца, як 
мясцовыя жыхары рэалізоўваюць свае 
смелыя творчыя ідэі. 

 
Шляхам устойлівага развіцця 
Вопыт цеснага супрацоўніцтна 

Жалудоцкага пасялковага Савета з 
экспертамі Арганізацыі Аб'яднаных Нацый 
зацікавіў прадстаўнікоў Гомельскай, 
Магілёўскай і Віцебскай абласцей, а 
таксама шэрагу гарадоў Гродзеншчыны. 
Абмяняцца вонытам на тэме "Падтрымка 
навакольнага асяроддзя і ўстойлівага 
развіцця Рэспублікі Беларусь" прыехалі 
спецыялісты Міністэрства прыродных 
рэсурсаў і аховы навакольнага асяроддзя, 
Міністэрства эканомікі, дырэктар Мінскага 
міжнароднага адукацыйнага цэнтра, кіраўнік 
Праграмы падтрымкі Беларусі 
федэральнага ўраду Германіі Астрыд Зам, 
каа-дынатары і эксперты сумеснага праекта 
ЕС/ПРААН "Устойлівае развіцце на 
мясцовым узроўні". 

Дыялог атрымаўся надзвычай 
зацікаўленым. Было аб чым расказаць 
старшыні Жалудошшга пасялковага 
выканкама Генадзю Цынінскаму. Чатыры 
гады на тэрыторыі пасялковага Савета 
выпрацоўваецца сгратэгія "Мясцовай 
павесткі XXI стагоддзя". Дзякуючы цеснаму 
партнёрству з раённай уладай, вывучэнне 

міжнароднага вопыту ўстойлівага развіцця 
сельскіх тэрыторый. сувязям з грамадскім 
аб'ядннем "Аграэкатурызм" і яго кіраўніком 
Валерыяй Кліцуповай у паселку значна 
ажывіўся грамадскі рух, утварылася кола 
аднадумцаў-энтузіястаў. Іх намаганні 
захаваць культурную снадчыну і экалагічна 
чысты асяродак, развіваць турызм, 
упрыгожваць родную старонку, наводзячы 
парадак на зямлі , падмацоўваюцца 
рэальнымі дзеяннямі. 

Цяпер, да прыкладу, ідзе работа над 
ажыццяўленнем новых задумак — 
адкрыццём "зялёных маршрутаў". Ехаць 
далёка за напрацоўкамі няма патрэбы. 
Вельмі многае ў гэтым напрамку зрабілі 
юныя сябры прыроды — навучэнцы 
Шчучынскай гімназіі. Праводзіць грунтоўныя 
даследаванні ім дапамагае навуковая 
спадчына сусветна вядомага батаніка 
Станіслава Баліфацыя Юндзіла. Яго імя 
цесна звязана з гісторыяй Шчучыншчыны.  

Эксперты ўпэўнены, што свята кветак у 
глыбінцы заклікана не толькі радаваць вока 
шматколернымі фарбамі і каларытнымі 
песнямі. Яно павінна несці і выразна 
акрэсленую сацыяльную функцыю. 3 аднаго 
боку, гэта магчымасць прадэманстраваць, 
як людзі ажыццяўляюць самыя розныя 
праекты сваімі сіламі, а з другоіа — 
падштурхнуць іншых да вылучання і 
рэалізацыі падобных ініцыятыў па ўсёй 
Беларусі. У далейшым плануецца дапоўніць 

фестываль кветак... камерцыйнымі 

кампалентамі: жыхары будуць прадаваць 
саджанцы і насенне, букеты сухацнетаў, 
сувеніры, вырабы народных промыслаў, 

прадукцыю з асабістых гаспадарак. Гэта 
будзе ўнёсак у паляпшэнне дабрабыту, а ў 
рэшце рэшт — у эканамічнае развіццё 
пасёлка. 

Не бульбай адзінай... 
Пакуль навукоўцы, эксперты, 

прадстаўнікі органаў самакіраівання і іншыя 
ўдзельнікі семінара дыскуціравалі ў 
канферэнц-зале, на ўскрайку пасёлка 
вырасталі фларыстычныя кампазіцыі і 
жывыя пано. А напярэдадні тут нават 
пабудавалі своеасаблівы амфітэатр. 

У назначаны час святочная калона пад 
гукі духанага аркестра рушыла да асноўнага 
месца правядзення фестывалю. Валанцёры 
з ліку мясцовай моладзі прымацоўвалі ўсім 
жадаючым арыгінальныя амблемы, дзеткі 
прыбраліся ў касцюмы кветак, а мясцовыя 
модніцы падрыхтаваліся да дафіле ў 
мудрагелістых фларыстычных убраннях. 
Панавала пасапраўднаму творчая 
атмасфера.  

Раздзяліць радасць свята і 
павіншакаць. жыхароў Жалудка прыехала 
намеснік старшыні Шчучынскага 
райвыканкама Ганна Хнядзюк. Цёпла вітаў 
прысутных ксёндз Ян. А госці з Горманіі 
Астрыд Зам справядліва заўважыла, што 
нават калі людзі не разумеюць мовы адзін 
аднаго, то можна размаўляць на мове 
кветак-сімвалаў. 

Таццяна СТУПДКЕВІЧ 
Фота Аляксея БІБІКАВА 

Шчучынскі раён 
*** 

На фестывалі звінелі залатыя галасы 
знакамітых шчучынскіх "Медуніц" і 
жалудоцкай "Сябрыны", самадзейных 
артыстаў Ашмянцоўскага і Орлеўскага 
дамоў культуры. Свае вырабы прапаноўвалі 
народнын майстры. Дызайнер-фларыст з 
Мінска Ларыса Мілько нават прывезла 
невялічкую выстаўку і правяла майстар-
клас. 

— Нам вельмі падабаюцца людзі ў 
Жалудку, мы прыехалі сюды ў "творчую 
разведку", — выдала свой "сакрэт" 
дырэктар мінскай мастацкай галерэі 
Таццяна Бембель, унучка знакамітага 
беларускага скульптара. 

У гэтым пасёлку жывуць вельмі 
працавітыя людзі. Але ж, як кажуць, не 
хлебам адзіным жыве чалавек. Вось і ў 
Жалудку не толькі агуркі ды бульбу можна 
ўбачыць у агародчыках. Шмат хто пачаў 
вырошчваць кветкі. Дарэчы, напярэдадні 

фестывалю журы абышло-аб'ездзіла ўсе 
двары і сядзібы, каб вызначыць пераможцаў 
у намінацыях "Кветкі ля дома", 
"Ландшафтны дызайн', "Міні-садок", "Мара 
калекцыянера" і "Сядзіба ўзорнага стану". 
Сярод шматлікіх 

пераможцаў не толькі жалудчане, але і 
адмысловын гаспадары з вёсак Фарны 
Канец, Мацеўчукі, Ашмянцы... Добрае 
чуваць далёка! 

